
sþ. 138. Tillaga til þingsályktunar
um "arnir gegn dýrtíðinni Í landinu.

Flm.: Jónas Jónsson,

Alþingi ályktar að skora á ríkisstjórnina að safna nú þegar, með aðstoð Ís-
lenzku sendisveitanna Í Englandi og á Norðurlöndum, nákvæmum skýrslum um
kaup og kjör verkamanna, iðnaðarmanna og starfsmanna ríkis og bæja Í Noregi.
Svíþjóð, Danmörku og Englandi .. Jafnframt þessu skal i sömu löndum safna
heimildum um söluverð á innlendum markaði á allri framleiðslu til daglegra
þarfa, svo og um jarða- og húsaleigu, skatt til ríkis og bæja af venjulegum þurftar-
tekjum, svo og aðra liði, sem hafa áhrif á laun, kaupgjald og dýrtíð í framan-
greindum löndum. Þegar ríkisstjórnin hefur fengið Í sínar hendur þessar heimildir,
skal finna meðaltal af kaupgjaldi og launum við almenn störf Í landinu, svo og
meðaltal á dýrleika framleiðsluvaranna í landinu, og leitast við með samninga-
gerð og löggjöf að koma á sem allra fyrst hér á íslandi því skipulagi, að laun,
kaupgjald og söluverð á íslenzkri framleiðslu innanlands verði Í jafnhæð við sams
konar útgjöld Í framangreindum fjórum grannlöndum.

Greinargerð.

Síðan styrjöldin hófst, Hl3H, hefur dýrtiðin Ú Ísland farið hraðvaxandi og er nú
meiri en í nokkru landi, sem ekki hefur verið styrjaldarveHvangur. Íslenzk króna
hefur af þessum á stæðum farið lækkandi, til mikils tjóns fyrir heilbrigt fjármála-
líf. Er nú svo komið, að mikill hluti þjóðarinnar vantreystir krónurini og vill
heldur leggja fé sitt í húsabyggingar í Reykjavík en í framleiðslutæki. Talið er af
kunnuguin mönnum, að búið sé að leggja um 170 milljónir króna í húsagerð í höf-
uðstaðnum á yfirstandandi ári, en á löngum tíma hefur leiðtogum stjórnmála-
flokkanna með miklum stuðningi blaðanna ekki tekizt að safna nema um 6 milljón-
um króna í skip og báta hinnar svokölluðu nýsköpunar. Þessi staðreynd sýnir
trúleysi almennings á gildi krónunnar. Eru þú allar innistæður í bönkum. og spari-
sjóðum í voða og þá ekki síður hinir mörgu sjóðir, sem til eru í landnu, þar :\
meðal hinar margháttuðu tryggingar, sem þjóðin hefur leitazt við að skapa til hags-
bóta almenningi í landinu.

Fram að þessu hafa leiðtogar þjóðarinnar haldið því fram, að dýrtíðin dreifði
stríðsgróðanum til almennings og væri hvergi til skaða atvinnulífinu. því miður
er þetta ekki rétt. Íslenzku skipin í flota Eimskipafélagsins hafa verið og eru rekin
með stórfelldu tapi, en ágóði félagsins af amerískum leiguskipum hefur fram að
þessu bjargað félaginu frá fullkomnum vandræðum. Þegar Eimskipafélagið hefur
eignazt sinn nýja og góða skipastól. er ekki sýnilegt annað en að félagið verði
að binda skipin við hafnarbakkann, því að ekkert þeirra verður samkeppnisfært við
erlend skip, ef tilkostnaður helzt óbreyttur hér á landi. Uppskipun og uniskipun er
svo dýr í Reykjavík, að öll skipafélög, sem hér starfa til muna, bíða árlega mikinn
halla á þeim rekstri, og er gjöldum þó ekki stillt í hóf. Í Englandi er farið að spyrja
eftir ferðum íslenzku togaranna, því að um langt skeið hafa þeir sjaldan sézt þar
í höfnum, af þeirri ástæðu, að það verð, sem Englendingar bjóða fyrir togarafisk-
inn, er of lágt til að mæta framleiðslukostnaði Íslendinga. En á sama tíma og Ís-
lendingar hörfa frú brezka fiskmarkaðinum sigla togarar Færeyinga þangað með
fiskafla sinn og fénast vel á þeirri atvinnu. Síðan í haust hafa vélbátar landsmanna
hafzt lítt að og legið bundnir inni í höfnum, en sjómenn aðgerða litlir í landi. Hafa
forkólfar útgerðarmanna lagt fyrir ríklsstjórnina og allan almenning skýrslur, sem
sanna ótvírætt, að dýrtiðin er raunverulega búin að stöðva bæði togara- og vélbáta-
flotann. Síðan kom Saman almennur fundur útvegsmanna í landinu. Var þar sam-
þykkt að lýsa yfir því, einkum til vakn ingar Alþingi og ríkisstjórn, að fiskveiða-
floti landsmanna gæti ekki lagt frá landi til veiða fyrr en bætt væri lll' dýrtíðinni,
þannig að atvinnan gæti borið sig.

Öllum sæmilega skynsönnull mönnum í landinu hefur lengi verið ljóst, að
draga hlyti til þessara tíðinda. Nálega öll lönd í Evrópu eru it hungurtakmörkum.
og sumar þjóðir, eins og íbúar Mið-Evrópu, eiga að búa við kjör, sem eru svo hörmu-
leg, að orð fá varla lýst. Allar þjóðir á meginlandi Norðurúlfu búa við sára fá-
tækt, nema Svíþjóð, Svissland og Portúgal. Allar þessar þjóðir hugsa um eitt öllu
öðru fremur, og það er að afla öllum almenningi mannsæmandi kjara, fyrst og
fremst með eljusömum vinnubrögðum og sparsemi á hæsta stigi. Í öllum löndum
Evrópu nema íslandi er gætt mikillar sparsemi í mat og drykk. Síl þjóð í álfunni,
sem lengst og með mestri giftu barðist móti ógnaræði nazismans, sparar svo við
sig og sína daglegt viðurværi, að Íslendingar, sem dveljast þar um nokkurra vikna
skeið, létta st til stórra muna. ísland eitt hefur kornizt hjá þessum hörmungum. Hér
hefur aldrei þurft að slökkva rafljós um nætur vegna hernaðarhættu. Hér hafa
allir getað viðað að sér góðum og margbreyttum fæðutegundum. Íslendinga hefur
ekki skort fataefni, kol né olíu. Hér hefur verið nóg um peninga, skemmtanir og þau
nautnalyf, sem þjóðin sækist mest eftir. Þessi velsæld hefur orðið til þess, að allt
of margir menn hér á landi hafa komizt á þá skoðun, að hér mundi jafnan fram-
vegis verða fjárhagsleg fullsæla. Þessir menn hafa ekki haft glöggt yfirlit um, að

þegar nálega allar þjóðir álfunnar svelta og horfa með kvíða til morgundagsins,
þá er óhugsandi, að hin litla og afskekkta þjóð á íslandi geti um aldur og ævi setið
Í paradís allsnægtanna innan um hörmulega bágstadda nágranna.

Málið liggur vitaskuld ljóst fyrir öllum, sem vilja um það hugsa. Hin almenna
fátækt þjóðanna og þær þungu byrðar, sem leiðir af endurreisn hinna eyðilögðu
landa, verða fyrr en varir til þess, að samkeppni frá þessum þjóðum lokar mark-
aðinum fyrir íslendingum, ef þeir ætla að selja framleiðsluvöru sína í hlutfalli við
núverandi dýrtíð í landinu, í trausti þess, að Íslendingar geti á ókomnum árum
lifað stórfelldu eyðslulífi, þó að nágrannaþjóðirnar verði að fara it mis við flestöll
þau gæði, sem á löngum friðartímum má kaupa fyrir fé.

Eftir að markaðurinn í Englandi lokaðist að mestu bæði fyrir hraðfryslan fis!"
og fisk úr togurum, hafa hinir bjartsýnn, en grunnhyggnu menn talið sér trú um,
að Rússar mundu kaupa margar, ef ekki allar íslenzkar afurðir fyrir svo hátt verð,
að Íslenzka þjóðin gæti lifað miklu meira eyðslulifi en nokkur nágrannaþjóð. Sömu
menn hafa látið sér koma til hugar, að af heimspólitískum ástæðum mundu
Bandaríkin fara í kapphlaup við Rússa og bjóða enn hærra í íslenzk ar vörur. Þessir
spádómar eru ekki byggðir á öðru en því, að Bandaríkjamenn keyptu mikið af fram-
leiðslu íslendinga á stríðsárunum fyrir láns- og leigufé, til að verja Bretland fyrir
hungurvotunni. Rússar hafa í ár keypt nokkuð af hraðfrystum fiski og lýsi frú
Ísland, en það var að kalla má þeirra fyrsta verzlun við Íslendinga. Rússar gætu
að vísu, ef þeir vildu, beitt hér á landi sömu aðferð og Hitler hafði til að ná mest-
allri verzlun Balkanlandanna i hendur Þjóðverja. Nazistar beittu augnabliks yfir-
boðum við hinar vanmáttugu Balkanþjóðir og tókst á þann hátt að skapa í þessum
löndum svo mikla dýrtíð, að þær gátu ekkert flúið frá Þjóðverjum. Fyrirfram verður
að telja ólíklegt, að valdamenn í Hússlandi vildu með verzlunarbrögðum auka dýr-
tíðina á Íslandi SYO mjög, að Íslenzka þjóðin gæti ekki reynt að selja vörur sínar
utan Rússlands. Sú dýrð mundi aldrei standa lengi, þar sem ekki væri um að ræða
eðlilegan verzlunargrundvöll. Eftir stuttan tíma yrðu Íslendingar algerlega farnir að
lifa af náð og miskunn þeirrar þjóðar, sem hefði beitt fyrir þá Balkanlanda-tál-
beitu Hitlers. Þegar þess er gætt, að í einræðislöndum eru aldrei hafðir ríkisreikn-
ingar og engin opinber gagnrýni, er vitaskuld auðvelt fyrir einræðisherra að undir-
oka smáþjóð. sem leyfir sér þann munað að hleypa dýrtíðinni á það stig, að fram-
leiðsla landsins verði útilokuð á frjálsum markaði.

ÞÓ að svo tækist til, að einhver einræðisþjóð reyndi um fúrra ára skeið að
auka dýrtíð íslands með óheilbrigðum yfirboðum í verzlun, þá mundu þjóðir, þar
sem verzlunin er frjáls, aldrei taka þátt í slíkum skripaleik. Það mundi að vísu
vera auðvelt fyrir bæði Breta og Bandaríkjamenn að kaupa framleiðslu Íslands með
margföldu verði, af því að þjóðin er svo lítil. En um leið og ríkisstjórn í frjálsu
landi færi að kaupa vöru frá tilteknu landi með óeðlilega háu verði, þá mundi
almenn gagnrýni og ekki sízt frá leiðtogum verkamanna fella slíka stjórn, því að
þá mundi verða talið, að um spillingu væri að ræða, Íslendingar þurfa þess vegna
aldrei að búast við, að frjálsar þjóðir muni halda hér við dýrtíð af heimspóli-
tískum ástæðum. Einræðisþjóð gæti haft i frammi slíka veiðibrelIu. En það væri þá
liður í pólitískri innrás, þar sem stundarglaðning yrði síðar borguð með aðbúð Iik ri
þeirri, sem Hitler beitti it Balkan og Rússar hafa haft í frammi í Eystrasaltslönd-
unum. Dönum þótti í sumar sem leið grunsamlegL, að Rússar buðu í eitt skipti
miklu hærra verð fyrir landbúnaðarvörur þeirra en Bretar. En Danir gerðu samt
samkomulag til tveggja ára við Breta um egg, flesk og smjör, þó að hægt væri it því
augnabliki að fá mun hærra verð í Rússlandi. Danir vildu halda fast við sinn gamla
og þrautreynda markað í Englandi. Þeir seldu Rússum að vísu nokkuð, en megin-
magn framleiðslunnar fór til Englands, eins og fyrir stríðið. Danir viðurkenndu, að
þeir gátu gert góða augnablikssölu til Rússlands. En hin öruggu frnmliðarviðskipli
voru í Englandi. Og Danir meta framtíðina meir en augnablikið.

Ef dýrtíðin heldur áfram að vaxa, rýrnar gildi krónunnar. Reynt verður jöfnum

3



höndum að fá Alþingi til að fella krónuna í stórum stíl í sambandi við erlenda mynt
og jafnframt því að fá Alþingi og bæjarstjórnir til að ganga í ábyrgð fyrir rekstrar-
halla útgerðarinnar. Þegar tap, sem nemur tugum milljóna, er komið á bæjarfé-
lögin og ríkissjóð, verður með skattkröfum og útsvarsálögum reynt að ná eignum
þeirra, sem eitthvað hafa verulegt handa milli, til að jafna reikningana. Með þess-
um hætti er hægt að eyða á skömmum tíma ekki aðeins hinum svokallaða stríðs-
gróða, heldur efnum þjóðarinnar. Dýrtíðin vex, kaup og laun hækka í krónutali. Að
sama skapi fellur krónan, Fjármálalíf einstaklinga, fyrirtækja bæjarfélaga og ríkis
lendir í öngþveiti, eins og í Þýzkalandi eftir fyrra stríðið.

Ekkert af þessu þarf að gerast, ef Alþingi, ríkisstjórnin og þjóðin öll vill bjarga
þvi, sem bjargað verður. Dýrtíðin er ekkert annað en of hátt kaup, laun, vöruverð
og skattar. Enginn er betur settur vegna dýrtíðarinnar. Háa kaupið og háu launin
hverfa til greiðslu á of hárri húsaleigu og of háum neyzluvörum. Auk þess er dýr-
tíðin handviss með, ef hún er ekki stöðvuð, að eyða öllum innstæðum og gera hátt
kaup, há laun og hátt verð á innlendum afurðum allt að engu, eins og reynslan varð
í Þýzkalandi eftir Versalafriðinn. íslenzka þjóðin hefur þess vegna ekki úr háum
söðli að detta, þó að hún réðist í að stöðva dýrtíðina, því að annars eyðir verðbólga
öllu, sem einstaklingarnir hafa harizt fyrir að safna, meðan hörmungar stríðsins
eyddu nábúalöndin.

Hér er lagt til það einfalda ráð, að ríkisstjórnin safni öllum nauðsynlegum
gögnum um tilkostnað við framleiðsluna í þessum fjórum löndum, sem eru aðal-
keppinautar Íslendinga á heimsmarkaðinum. Með því að hafa i höndum meðaltal af
öllum helztu liðum, sem áhrif hafa á verðmyndunina og lífsvenjur fólksins í þess-
um löndum, er vandinn ekki annar en að feta sig niður dýrtíðarstigann. þar til
þjóðin er komin niður í jafnhæð við keppinautana fjóra, Norðmenn, Svía, Dani
og Breta. Ef Íslendingar geta keppt við þessar þjóðir á heimsmarkaðinum. þá er
þeim ekki hætta búin úr öðrum áttum.

Vafalaust mundi mörgum mönnum þykja harðir kostir að lækka á þennan hátt
kaup, laun og afurðaverð. En Íslenzka þjóðin lifði og var sæmilega ánægð, meðan
kjör hennar voru ekki rýrari en fólk átti við að búa í næstu löndum. Og ef Íslend-
ingar veigra sér við að framkvæma með frjálsu samkomulagi og lagaboði þessa
verðbreytingu, þá heldur hjól dýrtiðarinnar áfram að velta niður brekkuna með
meiri og meiri hraða með hin eftirsóttu auðæfi sömu leið og vísað er tíl í hinum
frægu ljóðlínum: "Fram af eyraroddanum

undan svarta bakkanum."

Ekki veldur sá, er varir. Fram að þessu hefur mikill hluti þjóðarinnar ölvazt af
stríðsgróðanum og ekki getað beitt meðfæddri greind og fenginni lífsreynslu. En
nú er komið að örlagasLund. Allur stríðsgróðinn og mestallar eignir allra Íslendinga,
atvinnuskilyrði og sjálfstæði landsins eru í veði, ef ekki er tekið það einfalda ráð
að lækka alla þætti dýrtíðarinnar í jafnhæð við grannþjóðirnar, sem við verðum
að keppa við, eða tapa með öllu hinum dýrmætu fjársjóðum, sem þjóðin hefur lagt
svo mikla stund á að safna á undangengnum stórbreytingatímum.

